ՀԻՄՆԱՎՈՐՈՒՄ
«ՋԵՐՄՈՒԿ ՀԱՄԱՅՆՔԻ  ԱՎԱԳԱՆՈՒ ԿՈՂՄԻՑ ԱՆՇԱՐԺ ԳՈՒՅՔԻ ՀԱՐԿԻ ԵՎ ՓՈԽԱԴՐԱՄԻՋՈՑԻ ԳՈՒՅՔԱՀԱՐԿԻ ԳԾՈՎ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ»  ՋԵՐՄՈՒԿ ՀԱՄԱՅՆՔԻ  ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1․ Իրավական ակտի անհրաժեշտությունը 
«Ջերմուկ համայնքի  ավագանու կողմից անշարժ գույքի հարկի և փոխադրամիջոցի գույքահարկի գծով արտոնություններ սահմանելու կարգը սահմանելու մասին»   համայնքի ավագանու որոշման նախագծի ընդունման անհրաժեշտությունը պայմանավորված է  Հայաստանի Հանրապետության հարկային օրենսգրքի 230-րդ հոդվածի 3-րդ մասի և 245-րդ հոդվածի 2-րդ մասի պահանջների կատարման անհրաժեշտությամբ։	
   
 2․ Ընթացիկ իրավիճակը և խնդիրները․
	
Հայաստանի Հանրապետության հարկային օրենսգրքի 230-րդ հոդվածի 3-րդ մասով և 245-րդ հոդվածի 2-րդ մասով համայնքի ավագանին համայնքի ղեկավարի ներկայացմամբ և համայնքի ավագանու սահմանած կարգով կարող է սահմանել անշարժ գույքի հարկի և փոխադրամիջոցի գույքահարկի գծով արտոնություններ և դրանց մասով կայացնել անշարժ գույքի հարկ վճարողի փոխարեն համայնքի բյուջեից վճարում կատարելու որոշումներ: Ջերմուկ համայնքի ավագանին նման կարգ չունի, և անհրաժեշտության դեպքում, նույնիսկ հիմնավորող փաստաթղթերի առկայության պարագայում, ՏԻՄ-ը չի կարողանում աջակցել համայնքի բնակչին։ Համայնքապետարանը ստացել է դիմումներ, որոնց դրական ընթացք տալուն խաչընդոտ է հանդիսացել Հարկային օրենսգրքի պահանջով համայնքի ավագանու կողմից սահմանած կարգի բացակայությունը։

3․ Իրավական ակտի կիրառման դեպքում ակնկալվող արդյունքը․
[bookmark: _GoBack]«Ջերմուկ համայնքի  ավագանու կողմից անշարժ գույքի հարկի և փոխադրամիջոցի գույքահարկի գծով արտոնություններ սահմանելու կարգը սահմանելու մասին»   համայնքի ավագանու որոշման նախագիծն ընդունելու արդյունքում համայնքի ՏԻՄ–ը իրավական հիմք կունենա անշարժ գույքի հարկի և փոխադրամիջոցի գույքահարկի գծով արտոնություններ սահմանելու համայնքի այն քաղաքացիների կամ քաղաքացիների խմբերի  նկատմամբ, ովքեր օրենսդրությամբ և ավագանու որոշմամբ այդ արտոնությունից օգտվելու իրավունքն ունեն։
 4. Իրավական ակտի նորմատիվ բնույթի հիմնավորվածությունը 

          «Նորմատիվ իրավական ակտերի մասին» օրենքի 2-րդ հոդվածի 2-րդ մասի 1-ին կետին համապատասխան՝  նորմատիվ իրավական ակտը ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար, և քանի որ անշարժ գույքի հարկի և փոխադրամիջոցի գույքահարկի գծով արտոնությունների սահմանման կարգը վերաբերելի է անորոշ թվով անձանց, ապա  համայնքի ավագանու որոշման նախագիծը  կրում է նորմատիվ բնույթ։     
               

ՀԱՄԱՅՆՔԻ ՂԵԿԱՎԱՐ					Վ. ԱՐՍԵՆՅԱՆ




ՏԵՂԵԿԱՆՔ
«ՋԵՐՄՈՒԿ ՀԱՄԱՅՆՔԻ  ԱՎԱԳԱՆՈՒ ԿՈՂՄԻՑ ԱՆՇԱՐԺ ԳՈՒՅՔԻ ՀԱՐԿԻ ԵՎ ՓՈԽԱԴՐԱՄԻՋՈՑԻ ԳՈՒՅՔԱՀԱՐԿԻ ԳԾՈՎ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՋԵՐՄՈՒԿ ՀԱՄԱՅՆՔԻ  ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ  
«Ջերմուկ համայնքի  ավագանու կողմից անշարժ գույքի հարկի և փոխադրամիջոցի գույքահարկի գծով արտոնություններ սահմանելու կարգը սահմանելու մասին»   համայնքի ավագանու որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա:    

ՏԵՂԵԿԱՆՔ
«ՋԵՐՄՈՒԿ ՀԱՄԱՅՆՔԻ  ԱՎԱԳԱՆՈՒ ԿՈՂՄԻՑ ԱՆՇԱՐԺ ԳՈՒՅՔԻ ՀԱՐԿԻ ԵՎ ՓՈԽԱԴՐԱՄԻՋՈՑԻ ԳՈՒՅՔԱՀԱՐԿԻ ԳԾՈՎ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ»  ՋԵՐՄՈՒԿ ՀԱՄԱՅՆՔԻ  ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՋԵՐՄՈՒԿ  ՀԱՄԱՅՆՔԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ  ՆՎԱԶԵՑՄԱՆ ՄԱՍԻՆ
«Ջերմուկ համայնքի  ավագանու կողմից անշարժ գույքի հարկի և փոխադրամիջոցի գույքահարկի գծով արտոնություններ սահմանելու կարգը սահմանելու մասին»   համայնքի ավագանու որոշման նախագծի ընդունման կապակցությամբ Ջերմուկ համայնքի բյուջեում կարող է եկամուտների ոչ էական նվազում արձանագրվել, քանի որ արտոնությունները կիրառվելու են բացառիկ դեպքերի համար։ 

